
Annotatsiya. Ushbu maqolada tuxum mahsulotlarining ekspertizasi, ya’ni sifat 

nazorati, mahsulotni iste’mol uchun yaroqliligi, tuxumni maxsus apparatlar  bilan 

tekshirish usullari keltirib o‘tilgan. 

Абстрактный. В данной статье упоминается экспертиза яичной продукции, 

то есть контроль качества, пригодности продукта к употреблению, методы 

проверки яиц специальными приборами. 

Abstract.  In this article, the examination of egg products, that is, quality control. 

suitability of the product for consumption, checking eggs with special devices methods 

are mentioned. 

KIRISH. Tuxumni foydali hisoblangan mahsulotlardan tuzilgan deyarli barcha 

ro‘yxatda uchratsa bo‘ladi. Ushbu mahsulot oqsil, vitamin, mineral va yog‘larning koni 

ekani bilan o‘ziga xosdir. Foydali moddalar bisyor bo‘lgan tuxumning oqida 

aminokislotalar, A, D, E, K, qolaversa, B guruhi vitaminlari mujassam bo‘ladi. Sarig‘i 

esa organizmni turli zarar, yallig‘lanishlardan saqlaydigan, erta qarishning oldini olib, 

teri, soch va tirnoqlar ahvolini mustahkamlaydigan antioksidantlarni o‘z ichiga oladi. 

Shuningdek, tuxumda suyak va bo‘g‘imlar mustahkamligi uchun ahamiyatli 

hisoblangan kollagen ishlab chiqarilishini yaxshilovchi minerallar ham serob. 

TUXUM TAYYORLASH BAZALARIDAN VA SOVUTGICHLARDAN 

SOTISH UCHUN CHIQARILAYOTGAN TOVUQ TUXUMLARI QUIYDAGI 

TURLARGA BO‘LINADI. 

 

 
 

1. Parxez (dietik) tuxum. Bu tuxumlarga tovuq tug‘gandan keyin 5 kungacha 

bo‘lgan yangi tuxumlar kiradi. 

2. Yangi tuxum. Bunga ma’lum sharoitda, haroratda va namlikda omborlarda 

yoki sovitgichlarda 30 sutkagacha saqlangan tuxumlar kiradi. Sovitgichlardagi harorat 

minus 2-2,5o va plyus 0,5-1,5o bo‘lib, saqlanishiga qarab shamollatib turilishi kerak. 

3. Yaxlatilgan tuxum. Parranda tuxumlari 30 sutkadan ortiqroq sovutgichlarda 

saqlansa, yaxlatilgan tuxum deb yuritiladi. 

4. Oxakli tuxum. Agar tuxumlar so‘ndirilgan ohakdan tayyorlangan eritmada 

konservatsiya qilingan bo‘lsa, ohakli tuxum deb ataladi. 

Tuxumning tuzilishi. Normal holatdagi uy parrandalaridan olingan tuxum 

asosan uchta qismdan iborat: sariq, oqsil va qobiq. Tovuq tuxumi uzunasiga 

qirqilganda oval shaklda bo‘lib, bir tomoning oxiri o‘tkir, ikkinchi tomoning oxiri 

o‘tmas. Tovuq tuxumining minimal og‘irligi 40-47 gr, parxez tuxumning og‘irligi 1-

toifa bo‘lsa, 54 gr, o‘rdak tuxumi – 60 gr, g‘oz tuxumi – 120 gr, kurkaniki 49-58 gr. 

Tovuq tuxumining umumiy og‘irligini 54 gr desak, shundan oqsil 31 gr, sarig‘i – 16 

gr, qoibig‘i – 6 grammni tashkil etadi. 

Tuxum qobig‘i. Tuxumni tashqi tomonidan o‘rab turadigan po‘choq qoplamasi 

qobiq deb yuritiladi. Qobiq uch qatlamdan-ichki, g‘ovakli o‘rta va tashqi qatlamdan 

iborat. Qobiq tarkibi noorganik va organik moddalardan tashkil topgan. Qobiq 

tuzilishiga ko‘ra juda ko‘p nihoyatda mayda teshiklardan iborat. Bu teshiklarning 

diametri har xil bo‘lib, ular orqali tuxumning namligi parlanadi. Qobiq ichki tomonidan 

qobiq osti pardasi bilan o‘ralgan bo‘lib, bu parda ikki oq pardadan iborat, ya’ni pastki 

1
•parxez (dietik) tuxum

2
• yangi tuxum

3

• yaxlatilgan tuxum

•oxakli tuxum

oqsilga zich joylashgan oqsil pardasi va yuqori qobiqqa zich joylashgan qobiq osti 

pardasidan iborat. Ikki parda ham bir-biri bilan oqsil yordamida tutashib turadi.  

Tuxum oqsili. Tuxum oqsili rangsiz, tiniq va qatlamli tuzilishga ega. Oqsil uch-

to‘rt qatlamli bo‘lib, ularning og‘irligi har xil. 

Tuxum sarig‘i. Yangi, yaxshi sifatli tovuq tuxumining sarig‘i tiniq, 

malhamsimon bo‘lib, rangi tiniq sariq bo‘ladi. Solishtirma og‘irligi 1,028 – 1,030ga 

teng. Muzlash harorati o‘rtacha minus 0,6o. 

Tuxumni tekshirish tartibi, kamchiligi va veterinariya-sanitariya baholash 

Tuxum jamg‘aradigan joylarda, qayta ishlash korxonalarida, saqlash xonalarida va 

bozordagi ekspertiza laboratoriyalarida har doim veterinariya-sanitariya ekspertiza 

qilinishi shart. Bunday qoidaga muvofiq, avvalo, tuxumga berilgan guvohnoma 

sinchiklab tekshiriladi, guvohnomada olib kelingan joyi va yuqumli parranda 

kasalliklarining bor-yo‘qligi yozilgan bo‘ladi. Tuxumning sifatini, yangiligini aniqlash 

uchun «ovoskop» ishlatiladi. 

TUXUMLARINI OVOSKOPIYA YORDAMIDA SIFATINI TEKSHIRISH 

Tekshirishda quyidagilarga e’tibor 

qilinishi kerak:  

a) tuxum qobig‘ining qattiqligi va 

butunligiga  

b) qobiqning tozaligiga; 

d) tuxum ichida biror narsa bo‘lmasligiga. 

«Ovoskop» yordamida oddiy ko‘z bilan 

ko‘rinmaydigan yoriqlar, havo kamerasining 

balandligi, oqsil va sarig‘ining holati va h.k. 

aniqlanadi. Olingan tuxumlar sifatiga ko‘ra 

oziq-ovqat va texnik brak tuxumlarga bo‘linadi. 

XULOSA 

Shuni takidlash joyizki oziq ovqat mahsulotlari Ichida tuxum mahsuloti 

vitaminlarga boy foydali mahsulot hisoblanib kelinadi. Bu maqolada tuxum 

ekspertizasi haqida keltirib o‘tilgan ya’ni tuxum tekshirish apparati ovoskopiya 

yordamida tuxumni zararli yoki zararsizligi tekshiriladi. Tuxumda A, D, E, K, Bguruh 

vitaminlari borli soch va tirnoq ahvolini mustahkamlaydi, erta qarishni oldini oladi. 

Suyak v abo‘g‘imlar mustahkamligini taminlaydi. 

